
Yosef a ɔyɛ ɔsoafoɔ badiakyire 
no awu! Misraimfoɔ nyinaa ne 
n’abusua boom dii awerɛhoɔ.  
Onyankopɔn nam Yosef a 
ɔyɔ Hibrini no so agye 

ɔman no afiri 
ɔkɔm dennen 
mu. Na ɔyɔ 
ɔkannifoɔ 
a ɔwɔ ɔdɔ 
na ɔnim 
nyansa. 
Seesei ɔkɔ. 



Mfirinhyia bɛboro ahaasa twaa mu. Yosef nkurɔfoɔ a 
wɔyɛ Hibrifoɔ no adɔɔso wɔ Misraim. Farao foforɔ a 
na ɔte soɔ no suroo sɛ ebia Hibrifoɔ no bɛsɔre atia 
no, ɛno nti ɔyɛɛ wɔn nyinaa nkoa. 



Farao hyɛɛ Hibrifoɔ no aniɛyaa. Ɔhyɛɛ wɔn 
ma wɔkyekyeree nkuro akɛseɛ. Nanso ɛmfa 
ho ne adwumaden a ɔmaa wɔyɛeɛ no, 
Hibrifoɔ no kɔɔ so dɔreeɛ. 



Da bi, ɔhyɛ a ano yɛ den firi Farao hɔ baeɛ. “Ɛtwa sɛ 
wɔto mmɔfra mmarima a wɔawo wɔn foforɔ nyinaa gu 
ɔtadeɛ Nile mu.” Na Farao tirimuɔdemfoɔ yi abɔ ne 
tirim pɔ sɛ ɔbɛte Hibrifoɔ no dodoɔ so. Mpo ɔbɛkum 
mmɔfra! 



Ɛbɛtumi aba sɛ abusua baako dwenee sɛ, “Ɛdeɛn na 
yɛbɛtumi ayɛ?” Wɔyɛɛ adwene sɛ wɔde wɔn ba no 
bɛto ɔtadeɛ Nile mu. Mmom, wɔde no bɛhyɛ kɛntɛn 
mu, kɛntɛn a nsuo ntumi nwuram. 



Kɛntɛn ketewa a ɛkura adeɛ a ɛsom bo yi tɛɛ nsuo yi 
ani. Ɛdeɛn na ɛbɛto abɔfra ketewa yi? 



Akyiri baabi na na abɔfra no nuabaa gyina rehwɛ 
kɛntɛn a ɛsom bo yi sɛ ɛnam nsuo yi ani bɔkɔɔ. 



Kwansi na Farao babaa ne n’asomfo 
baa tadeɛ no ho sɛ wɔrebɛdware. Na 
ɔkwan biara nni hɔ a kɛntɛn no bɛtumi 

ahunta. Ebia wɔbɛtwam akɔ 
a wɔnhunu. 



“Oo! Kɛntɛn bi. Ɛhɔ, nhaban 
no mu. Meredwene deɛ ɛwom 
ho.” Farao babaa np hyɛɛ 
n’asomfo no sɛ wɔnkɔfa kɛntɛn 
no mmra. Berɛ a ɔbuee so no 
– abɔfra no firii aseɛ suiɛ. 
Ɔheneba no teaam sɛ, “Ɔyɛ 
abɔfra a ɔfiri Misraim.”



“Ketewa mmɔborɔwa. Wo ho yɛ fɛ dodo.” Ebia Farao 
babaa yi kasaa abɔfra yi ho te sɛdeɛ mpanimfoɔ pii yɛ 

no. Ɛbɛtumi aba sɛ mpo ɔkaa sɛ, “Ookyi-kookyi 
Koo-amse” – wɔ Misraim kasa 

mu, aane. 



Ɛbɛyɛ sɛ Onyankopɔn maa abɔfra no nuabaa nyansa 
soronko. Ɔtuu mmirika kɔɔ Farao babaa no nkyɛn. 
“Mempɛ Hibrini baa bi mma no nhwɛ abɔfra 
no mma wo anaa?” Ɔtii no ano sɛ, 
“Yɛ saa.” Wosusu sɛ hwan na 
abayewa no tuu mmirika 
kɔfrɛɛ no?



“Maame! Yɛ ntɛm bra! Oo, kaa wo ho!” Ebia a 
abayewa no annya berɛ ankyerɛkyerɛ nsɛm mu 
ankyerɛ no. Wɔn 
baanu no tuu 
mmirika kɔɔ 
beaeɛ ɔfiri 
baeɛ no. 



Tadeɛ no ho no, Farao babaa no de abɔfra no maeɛ. 
“Hwɛ no ma me. Mɛtua wo ka. Frɛ no Mose.”  Mose 
Asekyerɛ wɔ Misraim kasa 
mu bɛtumi akyerɛ 
nsuo ba.



Enti Mose sane kɔɔ n’awofoɔ hɔ ne 
ne fie. Wɔkyerɛɛ no sɛdeɛ ɔbɛdɔ 
Onyankopɔn ne Hibrifoɔ no.  Ɛnkyɛ, 
ɔne Farao babaa 
no bɛkɔ akɔtena 
n’ahemfie. 
Onyankopɔn a 
ɔgyee no nkwa 
no wɔ botaeɛ 
kɛseɛ bi abɔfra 
Mose. 



Ɔheneba a Ɔfiri Tadeɛ no ho

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Exodus 2

"Wo nsɛm ano ma hann." 
Nnwom 119:130



609

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

